Служба преподобной Елисавети чудотворице,
игумении Константинопольской

(перевод XIV – XVI вв.)

Греческая служба преподобной Елисавети из печатной Минеи содержит три стихиры на «Господи воззвах», общий тропарь преподобной жене, канон преп. Иосифа Песнописца (†883 г.) с тремя тропарями и богородичным в песне и седален; кондак отсутствует. На славянский перевод этого последования в рукописи Государственного Исторического Музея, в собрании Уварова № 682 (сборник служб святым XVI в.)
 любезно указал нам О. Лада, чьей колляцией мы и воспользовались ввиду недоступности в настоящий момент самого манускрипта. Славянская служба (под 24 апреля) имеет ряд отличий от греческой: здесь присутствуют специальные кондак и тропарь (вместо общего преподобной в греческой Минее), иные третьи тропари в каждой песни (во 2-й и 4-й, а в 8-й — также Богородичен) и другой ирмос 1-й песни. Эти славянские варианты явно восходят к греческому оригиналу, причем они зачастую ближе к фактическому материалу жития преподобной, чем их греческие аналоги. То же самое относится и к части более мелких славянских разночтений, выделенных в тексте курсивом. Время создания перевода — до XVI в., когда был составлен ГИМ Увар. 682; его автор пользовался древней редакцией богослужебных книг, отличной от современной, что показывают начала ирмосов и подобнов. Такая замена произошла в начале XV в., но, с другой стороны, язык перевода, по мнению А. А. Турилова, которому мы приносим глубокую благодарность, не древнее XIV в. Последнюю дату и можно с осторожностью считать временем создания данного перевода службы.

Служба преп. Елисавети Чудотворице имеется также в древнейшей славянской Минее (ГИМ Син. 165, XII в.), но в настоящее время данная рукопись недоступна для исследователей.

Стихеры, глас 8

Подобен: Мученицы Твои, Господи…

Болезни постничества претерпевша, дар прия душам недуги и телом очищати молитвами
, честная, духи прогоняти Духом Божиим, всем предстоящим и скорбящим; тем молитвами твоими испроси здравие нам и велию милость.

Рака мощей твоих слепым свет источает и болящим исцеление, приходящим с верою [и] просящим оставление, мати Елисавето честная; тем молитвами твоими испроси нам [и] велию милость.

Милосердие притяжа, правоверствие с любовию, яже к Богу и к ближнему, блаженная чистая; тем дары прия[в] духовныя, мати Елисавето преславная, твоими молитвами подай
 нам велию милость.

Тропарь, глас 8

Добродетельми украсившеся, всехвальная, и богобоязнством предивная всех явися, нищим сокровище, богатство на Небесех восприим[ше], чтущих поминай нас, праведным слава.

Канон, глас 8

Песнь 1

Ирмос: Воду прошед…

Страстными мя бурями всепобедно объята, волнами мыслей, душею пореваема, на тихо пристанище божественныя воли, молитвами управи, да воспою тя, Елисавето.

Девственными дары сияеши, богоблаженная, честно Словеси невеста бысть духом, измлада поношением, Того жизненным стопам последовавши, крест свой на рамо носяще.

Огненную
 сласть в телеси росою погаси пощения труд, темже ти возсия безстрастное солнце, милость цельбы даровав духовных, незаходяща светлососудне.

Богородичен: Тебе, рождшую
, Пречистая, Нераздельное Бога Отца Слово, чистою совестию любящи, изящная Елисавета бысть Духа Святаго сосуд, добродетельми сияющи.

Песнь 3

Ирмос: Небесному кругу…
В небесный чертог светло вселися, невеста бывша Творцу избранна, дево, исцеления реки источавши
, страстна течения изсушающии.

Илие ревнующе [и] Моисеови, дево, многи дни, якоже и она, в посте пребысть, хлеб небесный, ведение мудрственных, ведуще благодатию Духа Божия.

Очи сердечнии на Небеса имущи, три лета очию своею не возведе, восследующе отеческия заповеди, Духом Святым правяще тя.

Богородична нет.

Седален, глас 3

Подобен: Вере Божественнии…

Труды понесе воздержания, дар приятен безстрастия [и] цельбы, Елисавето богодуховная, исцелевати человеком недуги и отгонити нечистыя; достославная, Христу Богу молися о нас даровати нам велию милость.

Песнь 4

Ирмос: Ты ми, Христе, Господь…

Змия лютого
 умертвила еси молитвами, прежде свержавши
 лукаваго все козни Божиею силою, и того на пищу предав
 зверем, Елисавето, и всяком и птицам, всех Владыку прославляющи.

Видения божественного достойна бысть, Елисавето, внутрь бо служащи чистителю свет о нем виде [и] благодать Духа Невещественного, Того бо светяще нань, паче же твоя света чувственная и богодуховная.

Винограда лоза бысть и Сильного, Елисавето гре…дневне, носящи духовно добродетели милость, исцеления и умиления каплющи, имже ныне веселишься, верно чтущая равно ангелом житие.

Богородичен: Бога Едина носящи во чреве Твоем, Яже бытие всем подает, Егоже возлюби и Тому обручишася Елисавето богодуховно, Пречистая Богородице, ангелом чудо, бесом врежение, Препетая.
Песнь 5

Ирмос: Вскую мя отрину…

Иссуши течения греховная лиянии слезными и крови устави многолестное течение говением, оным
 пришедши[м] ти, Елисавето преподобная и прехвальная.

На многая времена хлеба отвержеся ясти, славная, пощения труды душу благочестно чистящи, бесплотное во плотных подражающи, Елисавето богоневестная.

Красными ти пятама Еву прельстившаго врага попра, недавши има покрыватися обувением, не терпящи злострадания постническа, Елисавето, девам похвала.

Богородичен: Вышша бысть сил вышних, Слово порождши, Пречистая, Отцу, Богородице, Безначальна и Соприсносущна, Егоже […] всем просвещьшися, Елисавето, похотей кроме тьму отгна.

Песнь 6

Ирмос: Очисти мя Святе…

Милостыню Божию постнически восприяти возжелевши, дево, маслина вкушения измлада уклонися, умастишася болезни и труды прилежании.

Житие светло, добродетельми
 удобрися, умертви[е] священно и чудесы сияя, бесы прогоняя и зиму страсти, и благодатию греет вся ны.
Священней ти души преставльши к Богу, видена бысть
 светла, хлевину просвещая и предстояща[я] ти честному
 телеси, Елисавето богоневестная.

Богородичен: Зачав, Пречистая, во чреве Предвечнаго и породи, во плоти родом Бесплотна и млеком воздои Питателя миру, Богородице Непосаженная.
Кондак, глас 6

Истинне изрядне слово жизни стяжете
, церковь свою, праведныя не усомнився высоты, богонаказатели, Богу угодивши, тем паче естества поитеся; сего ради зовем Ти: Радуйся, Елисавето премудрая.

Песнь 7

Ирмос: Дети еврейския…

Мысль боголюбия прия, с плотию ангелы подражающи, бдящи усердно, поющи прилежно: Благословен [еси], Бог отец наших.

Руку простри милующи, дающи суху руку имущему исцеление, к мощем пришедшу, черноризцам утверждение, Елисавето богоносная.

Персть едина вземлема, точию прикосновением мощей освященная
, верны[м] страсть отгонит поющим, Господи Боже, благословен еси.

Богородичен: Виждь печаль мою Дево, юже ми нанесе множество грех, и геены
 мя огня исторгни вопиюща: Благословен Плод, Пречистая, Твоего чрева.

Песнь 8

Ирмос: Седмь седмицею пещь…

К раце приступающе мощей твоих, всегда все прошения верую приемлют, Богу тя величающу, Приимшу тя честныя труды, Емуже вопиеши: Священники пойте, люди превозносите Его во веки.
Сердца моего очима свет дарова Духом верою пришедшу к твоей раце и видети сотвори, от Бога богатное целебными дары обогащенна блаженно, к Нему же поеши: Священники пойте, людие превозносите Его во веки.

Души моея светило маслом просвещающи милостями; тем в чертог доиде на небеса, славная, с Женихом своим ся радуеши купно, мудрым девам поюще, Елисавето: Дети, благословите[…].

Богородичен: Древом снедным бывше спадены истиннаго Христа Бога нашего, [Егоже] едина порождеши Богородице Пречистая, исцел[енн]и паки в вечную жизнь вводиши поюща: Дети благословите, людие превозносите Его во веки.

Песнь 9

Ирмос: Устрашися всяк…

Насладися доброты Жениховы пречистыя желающи: Где живеши? Где же
 пасеши? [тепле вопияше], да почию аз у Тебе и Твоея чести наслаждуся, Тебе возвеличаю Твою благостыню.

Чудо, како по смерти, долзе во гробе положено
, без вреда доселе лежати тело твое видимо есть и благодатию просвещено, знамении и чудесы, и исцелении струя верным всегда подавая.

Разумение
 [имеши] в души и смерение же с кротостию, веру немутну, с надеждею любовь Божию, в молитвах обнищанах Богу внимающи, и озар[ени]и Того, Елисавето, просвети светло.
Богородичен: Просвети мя Рождшийся Иисусе, Рождешую Тя сохран без тля по рождестве, егда сядеши судити дела моя, беззакония призри моя и грехи моя многия, яко Безгрешен и Милостив Боже Человеколюбец.

� ГИМ Увар. 682.


� Курсивом выделены разночтения, присутствующие только в славянском переводе.


� Дает Увар. 682.


� Огненная Увар. 682.


� Рождеши Увар. 682.


� И доб. Увар. 682.


� Змию лютую Увар. 682.


� Свержаеши Увар. 682.


� Предаст Увар. 682.


� Но Увар. 682.


� Добродетелем Увар.682.


� И доб. Увар. 682.


� Честное Увар. 682.

� Двери Увар. 682.


� Ли Увар. 682.


� Положены и Увар. 682.

